the essence
KOMMUNIKASiE

Maart 2023
Uitgawe 75
Jaar 14



Maart 2023

Uitgawe 75 Jaar 14
Sonder Seéls
kontak@sonderseels.co.za

|
3

Lemoentjiedoring,

hardekool, kierieklapper,

sambokpeul, voélsit-
boom, vlam-van-die-
vlakte, wildekastaiing.

35. Maar is jy? Maak eers
seker dat jou 60-plus lyf
kans sien vir alles op jou

Lrewe [ ecer

Nie almal kry dit reg om hul belangstelling
of stokperdjie tydens hul loopbaan so te
ontwikkel dat dit na aftrede uitgebou word
tot’'n nuwe loopbaan nie. Dr. Piet Stoker en
sy vrou Sandra het presies dit gedoen, deur
te fokus op wat hulle wil doen en waarheen
hulle op pad is daarmee. "By die kwekery
stap ons ten minste 10,000 treé per dag.Bl. 3

Magda Naudé stel ondersoek in na die
ander moontlikheid, wanneer'n besering

of siektetoestand jou laat met lang termyn
nagevolge wat jou weerloos laat en
afhanklik maak van ander - nie lekker om aan
te dink nie, maar ongelukkig deel van die
werklikheid. Bl. 6

Onthou jy Fort Doppies
en sy leeu-inwoners
Teddy en Lisa? Op Safari,

grootwildjager Piet Otto
se avonture.

Jou harten kop sé jy is

emmerlys.

“

Lesers wat in die 1970s grensdiens gedoen het

en Fort Doppies geken het, sal onthou hoe

die mak leeus, Teddy en Lisa, paniek onder
besoekers gesaai het, tot groot vermaak van die
soldate. Mickey Kuyper vertel in Op Safari die
storie van haar oorlede man, die legendariese
grootwildjagter Piet Otto. Bl. 10

Indien jy een van die onlangse uitgawes van

Sonder Seéls misgeloop het, kan jy dit aflaai by
www.sonderseels.co.za. Om met ons te gesels, stuur
'n e-posboodskap na kontak@sonderseels.co.za.

Bak 'n kampbroodjie in
'n gietysterpot of kol-
wyntjies vir die kosblik.
Roommielie-mieliemeel
en spek broodjie

Rampie op Ouplot
sedert 20137 Sowaar!
Dis net die ander plot-

bewoners wat hom

moeilikheid gee.

Piet en Sandra Stoker kweek
ongeveer 180 spesies inheemse
bome waaronder ook skaars soorte
by Treeshop, buite Pretoria. In hierdie
artikel vertel ons Treeshop se storie.

As jy, soos ek, gedink het inheemse bome hoort net in die natuur, verander jou siening vinnig wanneer jy kennis
maak met die prag van ons inheemse bome en die mense wat dit kweek. Dr. Piet Stoker en sy vrou Sandra se liefde

belangstelling in 'n onderneming verander.

As jonggetroudes het Piet en Sandra die
reuse Redwoods van Kalifornié bewonder

Foto bo: wat die begin was van hulle groot liefde en
Kwekery, geleé in

die Wildesering belangstelling in bome, maar dit was eers
Bavaria, jare later dat hulle hierdie belangstelling in
Kameeldrif Oos, . )

Pretoria n onderneming omskep het.

virinheemse bome is aansteeklik en met hulle gekombineerde kundigheid en vindingrykheid het hulle hul jarelange

Piet is 'n ingenieur wat in beide die akademie

en die private sektor gewerk het. Hy was

onder andere 'n professor in die departement
meganiese ingenieurswese by Noordwes
Universiteit (vroeér die PU vir CHO) voordat hy in
die private sektor gewerk het. Sandra het regte
studeer en ook vir 'n ruk klas gegee. In 'n stadium
is Piet terug universiteit toe waar hy 'n module




Natuur

Piet en Sandra
) ) . . op hulle
ontwikkel het rondom die konsep om 'n gunsteling Njalaland

stokperdjie in 'n winsgewende bedryf te ontwikkel. N& SERS
aftrede kan dit 'n goeie addisionele inkomste verskaf
om 'n mens se aftreejare aktief en doelgerig te benut.

“Sowat 12 jaar voor my aftrede tydens 'n 4x4 vakansie in
die Okavango Delta, toe Sandra en ek deur die pragtige
mopaniewoude in die streek getoer het, het my droom
behoorlik posgevat om besondere bome te kweek wat
inheems is tot suider Afrika. So gesé so gedaan. Daarna
het ons 5% van die totale fondse wat ons jaarliks vir
aftrede opsysit in die Treeshop projek belé. Vandag,

19 jaar later, voorsien hierdie 5% belegging 100% van
ons begroting vir die aftreejare," vertel Piet.

Wat s Treeshop en wat bied dit aan?

Treeshop bied waarskynlik die wydste “Ons bly in pas met die
keuse van suider Afrikaanse inheemse vinnige ontwikkeling van ‘
bome van alle kwekerye. Dit kan 'n mens tegnologie: Cloud accounting;
net bereik deur te fokus op die bestuur, 3D-drukwerk; digitale fotografie
kweek, bemarking en verkoop van en verwerking; webblad
inheemse bome. Met hulle gedeelde ontwikkeling, in besonder die
belangstelling in bome, beskou Piet en belyning van aanbod en navraag
Sandra dit as 'n groot voorreg om saam teks; en Chatbots (kletsbotte) om
die boomkwekery te bedryf en hulle gebruikerservaring te verbeter!
passie vir inheemse bome uit te leef. Die tegnologie van die toekoms
‘Entrepreneurskap, Sandra se uitgaande persoonlikheid is s00s kunsmatige intelligensie
reg uvitgevoer, klop ook uitgeknip vir kliénteskakeling en - of ontwrigtende tegnologie
loshande die opbrengs bemarking van Treeshop. Piet en Sandra s00s Piet dit noem - is dalk nog
van alle ander aftree- se vaardighede vul mekaar aan en dra by iets wat hulle tot voordeel van
instrumente! [T tot die sukses van die onderneming. die Treeshop kan aanwend.

Natuur

Hoe lyk Treeshop
se toekoms?

* Verdere verskansing van die
onderneming teen beurtkrag en
klimaatverandering. Die kwekery
was van die begin af ontwerp
om sonder Eskomkrag bedryf te
word. Piet se blootstelling aan
die energievooruitsigte vir Suid-
Afrika het tot daardie besluit gelei.
“Terugskouend was dit een van ons
beste besigheidsbesluite,’ sé Piet.

* Verder beplan hulle bykomende
sonkrag kapasiteit om waarskynlike
droér jare te hanteer.

* Treeshop het 'n visie om ook die
uitvoermark te betree. Uitvoer van
plantmateriaal is 'n wetenskap in
eie reg, en langtermynbeplanning
is nodig om hierdie geleentheid te
benut.

* Laastens is die ontwikkeling en

uitvoer van 'n opvolgplan om te

verseker dat die onderneming sal
voortleef as is hulle dit nie meer self
kan bedryf nie.

“Vir ons bied Treeshop 'n interessante
en stimulerende benutting van

ons goue jare. Ons leer elke dag
nuwe dinge: Identifikasie van ons
inheemse bome, kweekmetodes,
grondmengsels, bemesting,
waterbehoeftes en plaagbeheer.

By die kwekery stap ons ten
minste 10,000 treé per dag. Ons
geniet die sonskyn, vars lug,
voélgesang en reén. Ons is dikwels
in die bos vir boom-identifikasie
en saadversameling. Ons doen
staptoere en sien van die mooiste
plekke in ons land!

Hou gerus die Mei-uitgawe van

Sonder Seéls dop vir opvolgartikel oor
sommige van die minder bekende
inheemse juweelbome van ons land se
boomrykdom.

Om dit makliker te maak om meer te
leer oor inheemse bome, verskaf Piet
op die Treeshop webwerf 'n lys van
bome met die wetenskaplike naam,
en daarnaas die Engelse die Afrikaanse
naam. Dink aan name wat sing in

jou ore - hardekool, kierieklapper,
sambokpeul, wildekastaiing,
lemoentjiedoring, voélsitboom, viam-
van-die-vlakte.

www.indigenoustrees.online/stocklist



Die silwer
tsunaml -

Ons hoor dikwels: “Oudword is nie

vir sissies nie” of “ouderdom is net'n %
syfer” en dan lag ons maar stilletjies =258

daaroor! Ditis maklik om te sé jy
is net so oud soos jy voel. Jou hart
en jou kop probeer jou oortuig jy
is rondom 35 en dat die reksprong
van Stormsrivierbrug, of die
tandem-vryval op jou emmerlysie
steeds doenbaar is.

Maar jou 60-plus lyf het ander
planne.

Die groot vrae is:

 Vir hoe lank is 'n mens
fisies in staat om nog al
die dinge aan te pak wat
jy dink jy kan en wil doen?

e Wat gebeur wanneer jy
nie meer jou eie inkopies
kan doen of 'n motor kan
bestuur nie?

* Wie gaan jou help?

* Kan jy bekostig om
iemand te betaal om dit
vir jou te doen?

* Hoe lyk jou geldsake vir
jou versorging na aftrede?

R 2

Dit is so dat fiksheid, goeie gesondheid
en 'n aktiewe lewenstyl met 'n
verskeidenheid belangstellings help om
'n mens se liggaam sterk en jou brein
helder te hou. Dit verleen fisiese en
geestelike veerkragtigheid sodat jy in

'n krisis of uitdagende omstandighede
kreatief kan dink en vindingryke
kortpaaie kan vind om steeds met
relatiewe gemak te funksioneer.

Die meerderheid mense bo 60 wat
afgetree of semi-afgetree is, sien uit

na 'n rustiger lewenstyl om gunsteling
stokperdjies en belangstellings te
beoefen. Daar is meer tyd om te reis, te
kuier of aandag aan jou kleinkinders te
gee. Jy hoef niks aan niemand te bewys
nie en vat elke dag soos hy kom - rustig,
op jou eie tyd en teiken.

Sonder Seéls | Aftreebeplanning

Maar dan gebeur die onvermydelike. 'n
Besering of 'n siektetoestand bederf jou
pret en het lang termyn nagevolge wat jou
weerloos laat en afhanklik maak van ander.
Nou het die goue jare waarna jy uitgesien
het hul glans verloor.

Die silwer tsunami

Die silwer tsunami word dikwels gebruik
om te verwys na die snelgroeiende
wéreldbevolkings van mense bo 60.

In Suid-Afrika het dit oor die afgelope

20 jaar toegeneem van 7.2% in 2002 tot
9.1% in 2022.

Volgens die Wéreldgesondheidsorganisasie
(WGO) is sowat 4,2 miljoen van Suid-Afrika
se bevolking ouer as 60. Na raming sal dit
in 2050 op 10.06 miljoen te staan kom.

Vanweé 'n kombinasie van
omstandighede leef mense langer.
Afhangende van die gene wat jy

erf en 'n gesonder lewenswyse,

beter voorkomende sorg, moderne
mediese sorg en intervensies bereik
meer mense die ouderdom van 80 en
90. Dit mag klink na goeie nuus, maar
daarmee saam is jou kans groter

om siektetoestande te ontwikkel

wat jou lewenskwaliteit beinvioed,
so0s artritis, hartsiektes, chroniese
toestande en demensie.

Die WGO het vier prioriteitsareas
geidentifiseer vir die ontwikkeling
van 'n globale strategie en 'n
aksieplan vir veroudering en
gesondheid, nl.:

= Pas gesondheidsdienste aan om
spesifiek na die behoeftes van
ouer bevolkings om te sien
Ontwikkel stelsels vir langtermyn
versorging

Verskaf 'n ouderdomsvriendelike

omgewing vir almal
Verbeter monitering en begrip vir
'n ouer bevolking

Dit klink na die ideale oplossing,
maar dis hoogs onwaarskynlik dat
so 'n benadering in ons leeftyd in
Suid-Afrika gestalte sal kry. Ons is
op onsself aangewese.

Wie gaan vir my sorg wanneer ek oud is?

Dit is 'n dilemma wat baie ouer mense

in die gesig staar. Ons ken almal die
hartseerstories van bejaardes wat hulle

in onbenydenswaardige situasies bevind
en inderhaas oplossings moet vind. Huise
vol besittings wat met groot sentimentele
waarde oor dekades versamel is, moet
iewers heen. Jy gee weg, gooi weg en
verkwansel wat jy kan, want waarheen

jy ook al gaan, daar is net plek vir die
minimum persoonlike besittings.

Moontlik versorgingsopsies sluit in:-

= Kinders het hulle eie gesinne om
voor te sorg en is dikwels self in 'n
staat van oorlewing. In Suid-Afrika
emigreer baie jonger mense vir beter
werkgeleenthede in die buiteland en
laat hul ouers agter.

Aftree-oorde met 'n verswakte
sorgeenheid op die perseel klink na die
ideaal waar 'n mens tussen ander mense
van jou ouderdom bly, 'n gesonde
sosiale lewenstyl kan geniet en toegang
het tot mediese sorg en eenhede vir
verswakte mense. Die koste daarvan is
egter nie ingesluit by die maandelikse
heffings nie en jy kan 'n baie
onaangename verrassing kry wanneer
jy daarvan moet gebruik maak. Dit kos
gemiddeld tussen R30 000 en R40 000
per maand vir verswakte sorg.
Tuisbesoeke en tuisversorging

waar 'n verpleegster bedags vir 'n paar
uur besoek aflé om uit te help met
persoonlike take, inkopies ens. is meer
bekostigbaar en 'n gewilde opsie.

B 2

Inwonende versorgers kan 'n wen-wen opsie wees omdat die

versorger onder jou dak bly en nie hoef te pendel nie, terwyl jy die

voordeel het van 'n bekwame persoon wat gerieflik naby is in 'n
noodgeval.

'n Ander moontlikheid is om 'n huishulp op te lei as 'n tuisversorger

om die taak te verrig indien dit sou nodig raak. Julle ken mekaar
en daar is reeds 'n vertrouensverhouding. Daar is instansies wat

spesialiseer in sulke opleiding wat ook nou aanlyn beskikbaar is. Dit is
ook voordelig vir die versorger want sy leer nuwe vaardighede wat sy

by haar CV kan voeg en later haar kanse op 'n goeie werk verbeter.

Geldsake

Daar is bitter min wat ons kan doen aan die dienste of versorging wat
die staat vir die groeiende bejaardebevolking behoort te voorsien
soos wat die WGO voorstel. Dit sal beslis nie in ons tyd in Suid-Afrika
gebeur nie. Dus rus die onus op onsself om voorsiening te maak. Dit
is moeilik om te besluit waarvoor jy nou eintlik moet beplan — want
jy weet nie hoe lank jy gaan leef nie, wat jou gesondheidstatus gaan
wees nie of hoe lank jy vir jouself kan sorg nie.

Finansiéle beplanning vir jou oudag is iets wat 'n mens begin doen
wanneer jy nog jonk is. Die meeste jonger mense wat met 'n loopbaan
begin, betaal dikwels af aan studieskuld of studeer nog deeltyds. Dan
kom 'n huisverband of huur, motor paaiemente, kinders se skoolgeld
en 'n spaarplan vir hulle studies nog by.

Dit is dén juis die tyd om met 'n finansiéle beplanner te gesels oor
produkte wat spesiaal ontwikkel is om vir daardie onvoorspelbare en
onvoorsienbare tye in jou lewe voorsiening te maak.

Die meeste mense tree af op ongeveer 60 of 65 wanneer hulle
inkomste op die hoogste vlak is. Twintig jaar later, kan die lewenskoste
verdubbel en jou inkomste oorskry. 'n Gewone pensioenskema is

L

nie naastenby voldoende om aan jou behoeftes te

voldoen nie.

Wanneer 'n mens finansiéle beplanning doen vir
aftrede en spesifieke behoeftes ten opsigte van
mediese of fisiese versorging, is dit wys om die
volgende aspekte in ag te neem:

= Lewensverwagting: 70, 80, 90 of selfs ouer

= Aftree-ouderdom: spesifieke omstandighede,
siekte en ongeskiktheid kan die verwagte aftree-
ouderdom van 60 of 65 omvergooi.

Sal jy genoeg geld hé om in jou basiese lewens-
en gesondheidsbehoeftes en/of fisiese versorging
te betaal?

Daarom is dit noodsaaklik om ekstra voorsorg te
tref vir al die versorging wat jy mag benodig, hetsy
mediese kostes of gespesialiseerde persoonlike
versorging soos vir bv. permanente verblyfin 'n
versorgingsfasiliteit vir mense met demensie; of vir
mediese hulpmiddels soos 'n rolstoel of elektriese

motorfietsie wanneer jy nie meer
gemaklik kan loop nie.

Wanneer 'n mens 30 jaar oud is en op die
drumpel staan van 'n goeie loopbaan, n
aktiewe gesinslewe geniet met lewenstyl
opsies soos sport, ontspanning en reis,

is jou versorgingsbehoeftes vir wanneer
jy aftree, glad nie op jou radar nie. Dit

is naief om te glo dat jou bydraes tot 'n
pensioenskema of 'n paar ander annuiteite
of beleggings wat in een of ander
stadium na aftrede uitbetaal, voldoende
voorsiening sal maak daarvoor.

Met beplanning vir mediese ongeskiktheid,
is 'n inkomstebeskermer die belangrikste
dekking wat 'n mens behoort uit te neem.

'n Inkomstebeskermingsplan betaal

uit wanneer jy afgeboek is van werk vir

7 dae, 14 dae, 30 dae, totdat jy weer

kan werk of totdat jy aftree. 'n Mens kan
dit uitneem tot op die ouderdom van

65, 70 of vir solank as wat jy lewe. Daar

is ook langtermyn versorgingsdekking
beskikbaar wat voorsiening maak na 60 of
65 jaar.

“Die lewensopsie is altyd beter omdat dit
voorsiening maak tot met jou dood. Dus
gebruik 'n mens nie jou pensioengeld
daarvoor nie en raak jy nie afhanklik van
jou kinders of ander familie om na jou om
te sien nie; se Helmien van der Merwe, 'n
finansiéle beplanner.

“Indien jy gedink het jou pensioengeld is
genoeg om in jou versorgingsbehoeftes
na aftrede te betaal, dink weer. Hierdie
beplanning vorm deel van langtermyn
aftreebeplanning wat 'n mens doen
terwyl jy nog jonk is. Geen pensioen
gaan jou beskerm wanneer jy afhanklik
raak van ander vir jou daaglikse
versorging nie’’

Die doelwit is om te kan
verseker dat jy gehaltesorg
in jou senior lewensjare

kan geniet, ongeag jou
gesondheidstatus, en dat jy
gemaklik, gelukkig en met

waardigheid oud word.

Helmien van der Merwe, finansiéle beplanner helmien@spfadvice.co.za
Wetgewing betreffende bejaarde persone: In Suid-Afrika word die regte

van bejaardes deur die Wet op Ouer Persone (Wet 13 van 2006) beskerm.
Die wet bied 'n raamwerk waarbinne die bestaande spektrum van relevante
welsynsorganisasies na die belange van senior burgers omsien.

= WHO's work on the UN Decade of Healthy Ageing (2021-2030)

https://tafta.org.za
www.totalcaresa.co.za

https.//www.iol.co.za/personal-finance/insurance/12-million-south-africans-

will-be-over-60-by-2050-how-will-we-care-for-them-48202646

'n boek deur
Mickey Kuyper

Op Safari is die storie van die Saam met Piet het sy ook sy vyf
legendariese grootwildjagter kinders liefgekry en hulle het

Piet Otto wat in die 1970s ’'n tydens skoolvakansies hul eie
jagkamp in die Caprivi saam avonture beleef waarvan hulle self jag ook bewaring beteken. Dit het 'n
met ’n vennoot en sy vrou in die boek vertel. Die Otto's het hulle tydjie geneem om haar stiefkinders,

Mickey begin het. Sy het dogter, Carien, van babadae af in die bekend as Gommie, Graat, Susan,
dié bynaam op universiteit bos grootgemaak en Mickey vertel Vette en Pietie en die baie mense
gekry omdat sy so fyn watter uitdagings en risiko’s daaraan wat vir en saam met hulle gewerk

en klein was en dit het verbonde was, aangesien die bosoorlog het, bymekaar te kry om bydraes te
vasgesteek. Sy is steeds aan die gang was en naaste hospitaal 'n lewer. Die eindproduk is 'n verhaal

'n bondeltjie energie en vliegtuigrit ver. vanuit verskillende gesigspunte

'n uithalerkok soos in die van senutergende ervarings en

tyd toe sy jagters uit Na haar man se dood aan kanker in 1993 en interessante vertellings, maar altyd vol
alle wérelddele op hul later toe die kleinkinders begin kom, het sy al hurmor en kameraadskap.
jagplase moes onthaal hoe sterker gevoel dat hulle hul Oupa moes

sonder stedelike leer ken: sy liefde vir die bos en die wildlewe Daar is staaltjies oor die oorsese
geriewe. daarin. Hulle moes weet dat goed-bestuurde besoekers en klante soos die wulpse

Maart 2023



Lekker Lees

vrou uit Duitsland wat die jagters
se hormone opgejaag het met wat
Mickey beskryf as die Rita-effek.
Natuurverskynsels soos die groot

vloed en die sjarme van mak en wilde

troeteldiere wat die jagkamplewe
opgehelder het, word met foto's
toegelig.

e ————

Foto's, kloksgewys
vanaf heel links:

- Die jagkamp;

Die pontoon-boot
in die Kwandorivier;
- Sam & Nicci
Liversage In die
Jagkamp saam
met Mickey (regs);
- Graat, Vette en
Wolfie speel met
Thys;

- Carien saam met
Lisa

Dan was daar die noue ontkoming toe

'n volgroeide leeu sy stink asem in die
onverskrokke Piet, toe 45 jaar oud, se gesig
geblaas het. Natuurbewaring, met wie hy nou
saamgewerk het, het hom gevra om 'n leeu
op te spoor wat die gemeenskap se beeste
gevang het. Die maanhaar, reeds gewond, het
Piet onverwags bespring en met sy hele 180
kg op die grond vasgepen. Piet het instinktief
sy geweer vasgeklem en dit het sy lewe
gered. Die uiteinde was dat hy die storie vir
die koerant kon vertel, nie uit 'n
hospitaalbed nie, maar sommer
op die aanloopbaan waar sy
onderneming se ligte vliegtuig
reeds gewag het om hom terug
te neem na 'n besoek aan Pretoria
waar hulle ook 'n huis gehad het.

Die jagkamp het twee leeutjies
geérf wat hul tuiste in 'n dieretuin
verloor het. Solank hulle klein




Lekker Lees

was, was hulle 'n aardigheid, maar soos
altyd gebeur, het dit nie so gebly toe
hulle volwasse geword het nie.'n Ander
heenkome moes gevind word. Die SA
Weermagkamp wat as Fort Doppies
bekend gestaan het, was hulle naaste
bure en het ingestem om die twee
mak leeus te huisves. Lesers wat in
daardie jare grensdiens gedoen het,

sal onthou hoe Teddy en Lisa paniek
onder hooggeplaasde besoekers met
gepaardgaande pret onder die soldate
veroorsaak het.

Weens probleme in die Caprivi,
onder meer met die aanstuur van
jagtrofeé, het die Otto’s 'n einde

aan hul onderneming, Caprivi Big Game ' &

Safari's gemaak en hulle toegespits op 'n
nuwe jagplaas in die Laeveld genaamd
Sandringham. Dit was hier waar Thys die
blouwildebeeskalfie tussen die plaashonde
grootgeword het met 'n ernstige
identiteitskrisis.

Mickey lig haar boek deurgaans toe

met internasionale en Suid-Afrikaanse
nuusgebeure wat die verhaal verbreed van
net 'n Afrika-jagavontuur na 'n waardevolle
tydsdokument. Mickey woon vandag in
Pretoria en is met Jan Kuyper getroud.

Foto's, kloksgewys vanaf links bo: - Met Pisces in die
moerasse; - Piet en Carien (omtrent vier maande oud)
in die moerasse; - Carien en maatjies op die wal van die
Timbavatirivier; - Ontbyt in die veld. Piet en Hans

Maart 2023

Annelien Pienaar, voedselkonsultant en skrywer van Boerekos met 'n
Twist en Vleis die omvattende gids het mieliemeel onder hande geneem
en hierdie heerlike kampbroodjieresep ontwikkel. Die brood kan ook
oor die kole in 'n gietyster broodpotjie of ronde broodpot gemaak word.
Dit kan ook as kolwyntjies vir die kosblikke gebak word.

Metode

Voorverhit die oond tot 180 °C en smeer twee tot drie
piesangbrood pannetjies (half loafies). Hou eenkant.
Sif alle droé bestanddele saam en maak 'n holte in

Bestanddele

die middel.
* 490 g (3 ¥2 k) koekmeel * 2 ekstra groot eiers * Voeg die eier by die afgekoelde bottermengsel, roer
* 140 g (1 k) fyn mieliemeel * 410 g (1 blikkie) roommielies die mielies en res van die bestanddele by.
* 15 ml (1e) bakpoeier * 410 g (1 blikkie) heelpitmielies * Giet die beslag in die voorbereide pannetjies en
* Va t koeksoda (gevriesde mielies of selfs vars bedek met foelie.
* 50 g (1/4 k) wit suiker mielies kan gebruik word) * Bakvir 55 minute. Verwyder foelie die laaste
* 5 ml gegeurde sout van * 1 k gerasperde cheddarkaas 10 minute.
jou keuse * 1 k uitgebraaide en * Haal die broodijies uit die oond en laat effens afkoel
* 1159 (1/2 k) botter opgekapte spek of ham voordat die brood uitgekeer word.
* 350 ml melk, warm * Variasie: 3% k gebraaide * Indien kolwyntjies gebak word, bak vir 35 minute by
gemaak maar nie gekook. uie, soetrissie, olywe, feta 180 °C sonder enige bedekking.
Plaas botter hierby en laat of spinasiepuree kan ook * Lewer 3 half loafies of ongeveer 24 kolwyntjies.
goed smelt, laat dan afkoel bygevoeg word. ¢ Die broodjies vries goed.

Besoek gerus Annelien Pienaar se blog by annelienpienaar.co.za

Nou ja jong, ons almal weet 'n donkie is 'n O ] " —
wonderlike ding! Het ons nie al amper 10 ns on.moe I? spanne ?'e op ) uplot: Rampie en
, , sy merries: Strepies, Nonnie en Fiela

jaar saam met die span van Ouplot gestap

nie? Net soos wat ons die vergelykings van

kindsbeen af geleer het, weet ons donkies

. «s hardkoopi hal . Die merries skinder en Rampie gee voor hy skaam hom vir hulle, 2@1 4
LRICe S lidicicrrivieplud el Anady maar maak hulle nietemin trotse moeders. Fiela én Strepies het
ons het ook op Ouplot uitgevind dat hulle

beide pragtige klein eseltjies die wéreld ingebring - dis nou ware
nie verniet lang ore en neuse het nie. Hulle sepie-intrige! Nonnie en Rampie trek na anderplot, maar stuur

druk hulle neuse in almal se sake in en darem gereeld nuus oor hul doen en late.
leen hulle ore uit vir elke storie, in hulle eie
omgewing en op ander(plot) weivelde... - Die donkies skrik groot, want die veearts kom maak 'n draai, maar almal

is op die ou end gesond. Fiela-se-kind word herdoop as Nina (dankie vir
die mooi naam, Tannie Dalene). Die jong Nina vind 'n koerant en herkou
aan inligting oor ander diere soos pikkewyne, zebras, en leeus - maar die
resultaat is bietjie maagpyn. Blokkies ook, maar hy kry eerder sy inligting op
TV, terwyl sy moeder leepoog na die skerm staar: 'n goeie aanduiding van

die verskillende ouerskapstyle op Ouplot!

Hier in 2023 kyk ons bietjie terug na die
stories waarmee die donkies ons vermaak
het sedert 2013...

Rampie




Die Laaste Woord

Die donkies oorkom teespoed uit
vele oorde. Die arme Rampie en
Nonnie meng soms met die koeie,
honde en moet selfs hoor van 'n
driftige bulletjie. Net die idee van
die bul krenk Rampie diep. Baba
skilpaaie maak 'n stadige draai op
Ouplot, en verwar die donkies met
hulle gewoontes. Dan is daar ook
Janneman, 'n pragtige hingsdonkie,

wat die dames se ore laat regopstaan,

maar net kom kuier het sodat die
veearts hom van 'n belangrike deel
van sy hingswees kon ontneem. Die
donkies het verwoed gebalk oor
hierdie storie! Veral toe dit wou blyk
die operasie was 'n mislukking...

..en toe was die operasie waarlik

'n mislukking. Fiela en Strepies
word weer ma, Janneman is die

pa en Rampie sien rooi! Arme Fiela
is kwaad vir Rampie en benoud
oor wat hy mag aanvang. Ten
minste leer die jonge Nina baie oor
die plotlewe en vreet alle nuwe
inligting (veral koerantnuus) soos
soetkoek op! Intussen is Rampie in
'n klasstryd gewikkel met 'n fiemuil,
waartydens hy lelik in die stof byt.
Dis vermoedelik hierdie vernedering
wat lei tot Rampie se besluit dat hy
burgemeester wil word.

Rampie betree die politieke arena, en maak die arme merries klaar met sy
streke — totdat Sarie Sog besluit sy wil 66k burgemeester word. Hy betrek vir
Janneman in sy verkiesingsveldtog, maar dié se kop staan net in die merries
se rigting. Ongelukkig is die verkiesingsdag toe 'n ramp, want die diere het almal vir

Sarie Sog gestem. In Julie van hierdie jaar is daar ernstige drama op ouplot: "Moord" - dis
te onstellend om verder uit te wei... baie van die agtergeblewenes wei nou so baie as
gevolg van stres dat hulle gewig aansit! Aanstons word 'n lot van die donkies ontvoer: net
Rampie, Fiela en twee van die jongspan: Bollatjie en Panini bly oor...

Die jonge Bollatjie en Panini probeer sin maak uit die lewe sonder al die ander donkies.
Hulle verwonder hulle aan die vreemde skape en treiter hulle daagliks. Gelukkig maak
die twee jong donkies ook 'n nuwe donkievriend wat een dag uit die bloute op Ouplot
opdaag. Instussen ondersoek Rampie sy familiestamboom, en sy tydsberekening is meer
as net gelukkige toeval: Anderplot kry 'n nuwe babadonkie: Rampie en Fiela word weer
ouers!

Hierdie jaar begin met sonde met die bure: die haat tussen die skape en die donkies
borrel oor! Gelukkig probeer die nuwe burgemeester om die vrede te bewaar. Die vrede
op Ouplot hou nie lank nie, want onmin stook nou tussen die donkies en die hoenders...
Rampie laat niemand met rus nie. Selfs 'n paar mensboewe maak hulle buiging, en Panini
het 'n noue ontkoming.

Rampie begin besin oor die lewe en maak 'n emmerlys, maar in ware sepiestyl baklei Fiela
in die volgende episode terug. Een van die belangrikste bestanddele van 'n goeie sepie

is soeke na gene: op Ouplot veroorsaak dit net verwarring. Spoke maak hul skim-agtige
verskyning en dis alwéér verkiesingseisoen.

m Arme Rampie gaan deur 'n halflewekrisis: dit
veroorsaak dat almal mismoedig is. Gelukkig
is daar nuwe intrekkers wat bietjie opwinding veroorsaak,
dit verlig die atmosfeer, maar lei tot nuwe drama: die nuwe

intrekkers is volstruise en Rampie hou nie sy afstand nie!

Nadese raak Rampie siek, en die veearts kom maak weer 'n
draai. En nie net die veearts nie, maar ook die spoke!

Sonder Seéls se redakteur
het self gaan inloer by die
plot, en 'n paar "selfies"
geneem saam met 'n baie
ingenome Rampie.

